Вячеслав Гайзер чолӧмаліс 2014 вося выпускникъясӧс

Школаса велӧдчысьяслы республиканскӧй выпускнӧй бал вылын дінмуса юрнуӧдысь сетіс 23 зарни да эзысь медальяс каръясса да районъясса медбур велӧдчысьяслы. Ставнас 2014 вося кывкӧртӧдъяс серти 253 дас ӧти класс помалысьлы сетісны «Велӧдчӧмын вермӧмъясысь» вылыс наградаяс, 113 — эзысь медальяс.

«Талун зэв бур лун да ӧтпыр кык тӧдчана лоӧмтор — миян выпускнӧй да ставроссияса том йӧзлӧн лун. Колины бӧрӧ 11 велӧдчан вояс да экзаменъяс. И тӧдӧмысь ставныд ас вӧляысь сьӧлӧмсянь шудаӧсь. Но ӧттшӧтш тіянлы колӧ лоны кывкутанаӧн сы вӧсна, мый дзик пыр ковмас вӧчны асланыд олӧманыд медводдза бӧрйӧм -  бӧрйыны уджсикас, ассьыныд аскиа олӧм.

Ме кӧсъя, медым ті тӧдінныд, водзӧ позьӧ велӧдчыны кӧть кӧні - Россияса быд карын либӧ суйӧр сайын, но кутӧй тӧд выланыд: республика тіянӧс век виччысьӧ! Ми виччысям квалифицированнӧй, дась специалистъясӧс, ми кутам зільны вӧчны ставсӧ, медым ті верминныд збыльмӧдны и водзӧ асьнытӧ тані, пӧртны олӧмӧ ассьыныд пуктӧм могъяснытӧ! Шуд тіянлы да вермӧмъяс», - сиис Вячеслав Гайзер Коми Республикаса став школа помалысьлы.
***Республиканскӧй выпускнӧй балын участвуйтісны 700 гӧгӧр школьник. Ставнас 2014 вося кывкӧртӧдъяс серти шӧр тӧдӧмлунъяс босьтӧм йылысь аттестатъяс босьтасны 11 класса 4800 гӧгӧр велӧдчысь.
